
1. INTRODUCCIÓN 

 
A Plataforma Tecnolóxica Galega de Acuicultura (PTXGA) pretende ser un 

lugar de encontro entre o sector económico, a investigación e as 
administracións xestoras, liderado pola industria. A Plataforma estará dotada 
dunha organización que garanta a súa funcionalidade.  

 
Estará constituída polos representantes dos axentes implicados e estará 

aberta a todo tipo de empresas e institucións galegas, nacionais e internacionais 
relacionadas co sector. 

 
 

2. FORMA XURÍDICA 
 
A Plataforma Tecnolóxica Galega de Acuicultura é unha agrupación 

voluntaria de empresas, institucións e organismos diversos que non ten 
personalidade xurídica propia. 

 
 
3. ESTRUCTURA 

 
A estructura organizativa será a que queda reflectida no seguinte 

organigrama:  

4. BASES DE FUNCIONAMENTO 
 
4.1 Membros da PTXGA  

Para formar parte da PTXGA só é preciso ser unha empresa/asociación/ 
universidade/organización con personalidade xurídica propia, válidamente 
constituída, con intereses no sector e facelo constar nun Documento de 
Adhesión. Así mesmo, poderán adherirse a esta plataforma os grupos e equipos 
de investigación dos centros membros que se adiquen a temas relacionados co 
sector. 
 

4.2 Asemblea Xeral 

4.2.1 Misión  

A súa función é orientar e decidir a actuación da PTXGA, asegurando consenso e 
transparencia no cumprimento dos seus fins. 
 
4.2.2 Membros 

Formarán parte da PTXGA todas aquelas entidades, públicas ou privadas, 
adheridas á PTXGA, así coma os representantes da Administración. Ditas 
entidades participantes estarán representadas por un único representante na 
asemblea ao que lle corresponderá un voto. Para facilitar a operatividade, os 
grupos de investigación adheridos estarán representados na Asemblea polo 
representante do centro. 
Calquera dos membros da asemblea poderá darse de baixa en calquer momento 
expresando a súa intención por escrito e a través do Comité Xestor. 
 
4.2.3 Actuacións 

A Asemblea Xeral reunirase cada seis meses. Poderanse convocar asembleas 
extraordinarias sempre que sexa de interese para a PTXGA.  
Os acordos que se adopten na Asemblea deben ser por maioría. 

 

4.3 Comité Xestor 

4.3.1 Misión 

O Comité Xestor será o órgano principal de xestión. As súas funcións serán:  
• dirección e coordinación da PTXGA.  
• planificación das actividades, executar os acordos das Asembleas e 

as actividades aprobadas.  

• aprobar a creación de grupos de traballo así coma propor a 
disolución dos mesmos cando se estime que non cumplen os 
obxectivos da súa creación ou están inactivos.  

• deseñar a organización e modo de funcionamento da Secretaría 
Técnica.  

• elaborar, redactar e discutir os documentos que serán aprobados 
pola Asemblea. 

• valorar os Documentos de Adhesión recibidos.  
• fomentar a colaboración entre os membros.  
• promover a participación na Plataforma.  

 
4.3.2 Membros 

Estará constituido por un número limitado de persoas para facilitar a súa 
operatividade. Os cargos serán os seguintes: 

• PRESIDENTE: actuará como representante oficial da PTXGA. A súa 
misión será a de presidir e levantar as reunións da Asemblea Xeral e 
Comité Xestor, firmar as actas e documentos así como a 
representación institucional da PTXGA. 

• VICEPRESIDENTE: sustituirá ao Presidente en caso de ausencia. 
• SECRETARIO: responsable de levantar as actas das asembleas do 

Comité Xestor.  
• VOGAIS: haberá 7 vogais:  

o 4 representantes das empresas e asociacións adheridas.  
o 1 representante dos equipos e centros de investigación. Para 

facilitar a toma de decisións, este vogal será un centro de 
investigación adherido e seguirase a orde alfabética na súa 
elección. 

o 1 representante dos departamentos da Xunta de Galicia que 
teñan competencias en I+D+i e acuicultura. Este 
representante será con voz pero sen voto e non optará aos 
cargos de presidencia, vicepresidencia e secretario. 

Entre os cinco vogais con voz e voto elexirase o presidente, 
vicepresidente e secretario. 

Os cargos do Comité Xestor terán una duración de 2 anos. A partires das 
primeiras eleccións realizaranse rotacións. O presidente cesará e continuará 
como vogal, o vicepresidente será elixido presidente, o secretario a 
vicepresidente e un vogal será elixido secretario. Na elección do secretario non 
se poderá optar polo mesmo vogal en dúas eleccións consecutivas. Anualmente, 
a Asemblea someterá a votación o mantenimento ou cambio dos membros do 
comité. 

4.3.3 Actuacións 

O Comité Xestor deberá reunirse un mínimo de 2 veces por ano, unha por cada 
semestre. Ademáis reunirase todas as veces que sexan necesarias para o 
interese da PTXGA. 
 

4.4 Secretaría Técnica 

4.4.1 Misión  

Como elemento de organización e soporte administrativo está a Secretaría 
Técnica que se encargará de levar a cabo, baixo a dirección do Comité Xestor, 
as tarefas administrativas necesarias para o funcionamento da Plataforma. Isto 
é: 

• asesorar ás distintas entidades na procura de socios para as súas 
propostas. 

• manter informados aos distintos membros da Plataforma, así coma 
un rexistro de toda a información de entrada e de saída. 

• manter activa a base de datos da Plataforma.  
• convocar xuntas a indicación dos coordinadores dos grupos.  
• xestión administrativa da Plataforma e dos grupos de traballo. 
• levantar actas das reunións oficiais.  
• establecemento de relacións con outras plataformas, así coma coa 

rede de cohesión. 
• elaborar e dar formato aos documentos.  
• canalizar as comunicacións que se reciban cara ás persoas 

apropiadas.  
 
4.4.2 Membros 

A secretaría levarase a través do Centro Tecnolóxico Galego de Acuicultura.  
 
4.5 Grupos de Traballo 

4.5.1 Misión 

Os grupos de traballo constitúen o órgano executor da Plataforma. A PTXGA 
debe identificar cales son as áreas que agrupan as prioridades científicas da 
acuicultura en Galicia nos vindeiros anos. A cada área científica asignaráselle un 
grupo de traballo que terá como misión crear e xestionar proxectos de I+D+i en 
cadansúa temática dentro e fóra das nosas fronteiras.  
A PTXGA poderá crear ou cambiar a estructura, o funcionamento e a temática 
de cada grupo de traballo sempre que estime oportuno, xa que estos grupos son 
de carácter aberto e iranse adaptando ás necesidades do sector. Esta decisión 
será tomada polo Comité Xestor e ratificada na Asemblea Xeral. 

4.5.2 Membros 

Inicialmente propóñense sete grupos de traballo adscritos ás seis grandes áreas 
temáticas propostas inicialmente (nutrición, patoloxía, xenética, trazabilidade e 
seguridade alimentaria, medio ambiente e automatización e deseño de 
instalacións). Estos grupos deberán ser ratificados pola Asemblea Xeral.  
Cada grupo de traballo estará liderado por un ou dous expertos que actuarán a 
modo de dinamizadores. Ditos expertos, previa presentación de candidatura a 
través da Secretaría Técnica, serán membros oficiais da Plataforma elixidos pola 
Asemblea Xeral.  
Cada grupo de traballo estará formado por equipos de I+D que estén traballando 
de forma activa en cada área, formando foros abertos nos que poida participar 
todo membro que esté interesado. 
 
4.5.3 Actuacións 

Os grupos reuniranse coa frencuencia que se estime oportuna. Os gastos 
orixinados por estas reunións deberán adscribirse a proxectos ou actividades 
dentro dos grupos. 
Os líderes dos grupos cooperarán entre sí todo o que sexa preciso.  Anualmente 
farán un informe das actividades realizadas e das futuras propostas, informe que 
será presentado na Asemblea Xeral. 
  
4.5.4 Proxectos 

Os proxectos que se xeren no seo da PTXGA deben ser proxectos de interese 
para o sector. Cada proxecto xerado debe presentar á Secretaría Técnica un 
borrador no que queden reflexados os obxectivos do proxecto e grado de acordo 
que teñen cos da PTXGA, os membros participantes e o grao de importancia que 
o tema a tratar ten para o sector. Estos borradores serán analizados e aprobados 
polo Comité Xestor.  
Nun proxecto poderán participar entidades adheridas á PTXGA ou entidades 
alleas. Neste último, caso as entidades colaboradoras propias da Plataforma 
deberán ser maioría.  
Os proxectos xerados entre membros da PTXGA poderán facer uso do logotipo da 
PTXGA. 
A propiedade industrial e intelectual será das entidades impulsoras do proxecto, 
así coma a explotación das invencións obtidas. 
 

4.6 Sistema de eleccións. Toma de decisións 

A elección dos distintos representantes dos órganos da Plataforma serán levadas 
a votación na Asemblea Xeral. A Secretaría Técnica fará unha chamada ás 
entidades adheridas a través do correo electrónico para que propoñan as súas 

candidaturas. En caso de ausencia de candidaturas o voto será libre e os 
candidatos serán todos os representantes das entidades adheridas. 
Non poderá haber dous representantes que pertenzan á mesma empresa ou 
institución no mesmo órgano. Cada entidade votará cun voto. Os representantes 
elexidos serán aqueles que acaden maior número de votos. 
A toma de decisións en todo órgano será sempre por maioría. 
 

4.7 Documentación 

Como instrumentos de apoio da Plataforma crearase documentación para 
identificar as prioridades que presenta o sector a curto, medio e longo prazo. Os 
documentos que inicialmente se crearán serán o Documento de Visión e a 
Axenda Estratéxica. 
 
4.7.1 Documento de Visión 

Este documento pretende facer unha análise e dar unha visión da situación 
actual do sector nos seus diferentes ámbitos para servir como base para a 
definición das prioridades a curto, medio e longo prazo.  
 
4.7.2 Axenda Estratéxica 

O obxectivo desta Axenda será a definición das liñas estratéxicas e específicas 
necesarias para acadar os obxectivos previstos no Documento de Visión. A 
elaboración desta Axenda pode resultar complicada xa que nela indicaranse as 
liñas de investigación polas que hai que apostar e identificar aquelas que xa 
están saturadas. Este documento é de carácter aberto, polo que deberase ir 
modificando a medida que as necesidades do sector vaian cambiando. 
 
 
 
 
 
 
 
 
 
 
 
 
 
 
 
 

                                    


